
				এই পাতাটির মুদ্রণ সংশোধন করা প্রয়োজন। 
छूडीग्र अक। ] नंदिकौ । [ क्षिडौय नृथ् ।
( হোত্ৰবাহনের প্রবেশ ) ঙ্গোত্র । অমনি অমনি চলে গেল । ধৌম্য। কেও কেও ভায়া ! ভায়া ! কখন এলে, কখন এলে ? ধৌম্য-পত্নী। সৰ্ব্বনাশ আমাদের কথা শুনতে পেলে নাকি ! হোত্র। বলছি বলছি- অগ্ৰে এই চারিটী চরণে প্ৰণাম । ধৌম্য । হাঃ হাঃ হোত্রবাহনের কেবল রহস্য। আমাদের পশু দলে একটু রহস্য করলে-কেমন হে ?
হোত্র । আজ্ঞে এ কি কথা ! আপনার পুরোহিত দম্পতি ! দুজনেই সম্মুখে,-দুজনেরই প্ৰণাম গ্রহণে সমান অধিকার। কোন চরণে আগে প্ৰণাম করবো, বুঝতে না পেরে-চার চরণেই প্ৰণাম করলুম।
ধৌম্য। তা বেশ করেছ। কখন এলে ? হোত্র । আজ্ঞে সে সময় আপনারা আমার সুখ্যাতি করছিলেন । ধৌম্য-পত্নী । ঠিক সে সময় ? হোত্ৰ। ই ঠাকরুণ, ঠিক সেই সময় ! শুনে বুক আমার আহলাদে ফুলে ফুলে উঠছিল। ভাবছিলুম, এ অধমের প্রতি আপনাদের এত ভালবাসা ! আমার অসাক্ষাতেও আপনারা আমাকে স্মরণ করেন।
ধৌম্য। হাঃ হাঃ, ও একটা মনের আবেগ। ও তুমি কিছু মনে কর না। তারপর রাজা ? তুমি এলে, রাজা কোথায় ? তোমাদের অনুপস্থিতে রাজ্যে এক বিপদ উপস্থিত। তাই মনের আবেগে তোমাকে দুটো কথা বলে ফেলছি ।
হোত্ৰ । উঃ ! এ পাষণ্ডের প্রতি কৃপা দেখিয়ে এত কম কথা কয়ে ফেলেছেন-কুল্পে দুটাে ! দুশো বলুন ; দুই হাজার বলুন।

